
Mogeira BarseiTo, MicueL (2014): Con-
tra a morte das linguas. O caso do
galego. Vigo: Editorial Xerais, 315 pp.

Esta recente publicacion de Miguel Moreira é
produto do traballo realizado na sua tese de
doutoramento, elaborada baixo a direccién

da profesora Teresa Moure, ao abeiro do Pro-
grama Maria Barbeito de axudas a contratos
predoutorais de formacién de doutores e no
marco do Proxecto de Investigacion Gl-1944
Linguaxe, retérica e ideoloxia da Universidade
de Santiago de Compostela. Esta tese foi pre-
sentada en xuio do ano 2011 perante un tri-
bunal composto por Maria Pilar Garcia Negro,
Tove Skutnabb-Kangas, Francisco Rodriguez,
Carme Junyent e Goretti Sanmartin Rei. A
mencién da composicion do tribunal non é un
elemento superfluo, pois estes nomes serdn
os mdis citados ao longo do texto e constitu-
iran parte fundamental das fontes cientificas e
ideoloxicas da obra.

En Contra a morte das linguas. O caso do ga-
lego procurase un achegamento ao fenémeno
da morte das linguas e as diferentes opciéns
que desde a ecolingUistica se dan para reverter
este proceso e para por en valor a diversidade
lingUistica como ben comun da humanidade.
Asi, Miguel Moreira parte dunha andlise global
e vai, pasenifnamente, aproximandose ao caso
galego, centrando a sua atencién no que vai
denominar hipotese da linguodiversidade, na
busca dunha nova concepcién dos dereitos
lingUisticos, interpretados agora como colec-
tivos mais apelando tamén a unha actuacién
individual, en palabras do autor, ética, cons-
ciente e responsabel (198).

O limiar da obra, asinado por Teresa Mou-
re, é toda unha declaracién de intenciéns do
que o lector e a lectora se van atopar no libro.
A sociolingliista desmarcase dos cazadores de
bolboretas, dos e das linguistas preocupados
unicamente pola recolla dialectal da lingua
e do seu tratamento como peza museistica,
para reclamar un/unha linguista activista, que
tefa vontade certa de transformar a realidade
que o arrodea. Esta idea recéllea xa o autor
na sua introducion, ao afirmar que se sitla na
linguistica comprometida coa realidade (18).
Neste mesmo adro invécanse tamén o entu-
siasmo e o positivismo como o mellor xeito de
traballar en prol da normalizacién da nosa lin-
gua, fuxindo dos lamentos e das queixas, dos
malos agoiros dunha etapa previa da historia
da planificacién linglistica galega (18).

No que ten a ver coa estrutura, o traballo
dividese en tres partes, camifiando do global
ao particular. Na primeira Miguel Moreira pre-
senta o estado da cuestion, as diferentes con-
cepcions dentro da ecolingliistica para tratar a

perda da diversidade desde o punto de vista
conceptual, identitario ou econémico. Todo
este marco ilustrase cunha morea de exem-
plos das mais diversas linguas do mundo que
facilitan esta primeira toma de contacto coa
materia. A segunda parte céntrase xa no tra-
tamento dos dereitos lingliisticos. Asi, o autor
presenta os diferentes xeitos de concibir estes
dereitos, partindo da Declaracién Universal
dos Dereitos Linguisticos (DUDL) e achegan-
do finalmente a sta propia nocién aplicada
ao caso do galego. Finalmente, no terceiro e
ultimo chanzo do libro preséntasenos unha
aplicacion practica da teoria anteriormente
tratada a través dunha proposta de planifica-
cién linguistica para a reversion do proceso de
substitucién do idioma.

No primeiro bloque Miguel Moreira come-
za pondo en valor a lingistica como ciencia
que debe intervir no proceso de morte de
linguas no mundo, sinalando a obriga social,
moral e mesmo cientifica do linglista peran-
te a perda desta diversidade. O investigador
parte dunha andlise histérica de como se
concibiu a diversidade de linguas nos mun-
dos xudeu-cristid e exipcio, co obxectivo
de superarmos a tradicién do mito de Babel
polo cal se entende a diversidade linguistica
como un castigo. Nesta lifa introduce tamén
os principais debates tedrico-conceptuais
dentro da ecolinglistica en torno &s nociéns
de morte de linguas, suicidio inducido ou lin-
glicidio, dependendo da relevancia que se lle
poida dar ao papel activo ou non dun axente
externo na morte de cada lingua. Neste sen-
tido, chama a atencién a presentacion destas
diferenzas conceptuais e a escolla por parte
do autor do titulo da obra (Contra a morte de
linguas. O caso do galego no canto de Contra
o lingtiicidio. O caso do galego) debido ao es-
pecial énfase que se lle da na obra 4 necesi-
dade de o linguista ter un papel activo e com-
prometido coa linguodiversidade e mesmo
ao feito de afirmar que os castelan-falantes
sono porque o poder lles roubou a sua lingua,
sendo por tanto un papel activo do poder o
causante da substitucion lingiistica do cas-
teldn polo galego. Ademais, neste primeiro
apartado Miguel Moreira introduce tamén as
principais causas da substitucién linguistica,
as posturas da linglistica arredor da perda
de linguas, e sitlase explicitamente na oposi-
cién ideoloxica ao capitalismo, considerando

o imperialismo linglistico actual a evolucién
da colonizacién dos séculos XVI a XIX e pos-
tulando como alternativa a necesidade de tra-
ballarmos cooperativamente polo ben comun
na lifa do filésofo P. Singer.

A segunda parte constitie o cerne da obra.
Nela o pesquisador reivindica unha nova ética
das linguas, a ética da linguodiversidade, co
obxectivo de dar unha solucién efectiva ao
conflito linguistico e mostrar unha pauta de
actuacion que debe ser asumida por todas e
todos os falantes para garantir o mantemento
da diversidade de linguas no mundo. Partindo
desta analise ética, o autor procura unha rein-
terpretacion dos dereitos linglisticos superan-
do a concepcion tradicional destes e situando
como punto de partidaa DUDL. Asi, reclama un
novo concepto de dereito colectivo que acolla
no seu interior o individuo como membro res-
ponsabel e consciente en todo momento dos
seus propios actos, nunca anulado polos inte-
reses dos grupos opresores (177), superando a
visién liberal de liberdade individual e a vision
colectiva, no noso caso, do nacionalismo gale-
go, entendendo que esta defensa do colectivo
responde a unha situacién de conflito (...) de-
terminada polo contexto (173). Tamén achega
unha nova reinterpretacién do concepto de
nacion, entendida desde un punto de vista cul-
tural, superando os intereses, nomeadamente
econdémicos, do sistema capitalista e na que os
e as cidadans asuman a sua pertenza a ela de
xeito consciente.

Miguel Moreira tampouco se mantén &
marxe das principais cuestiéns de debate no
panorama da sociolinguistica galega dos ulti-
mos anos. Deste xeito, rexeitara as propostas
realizadas no Informe IGEA 2010 sobre a lin-
gua galega asinado por Henrique Monteagu-
do e Antén Reixa, afirmando que o bilinguis-
mo nos contextos de conflito linglistico é un
estado de transiciéon cara ao monolingliismo
na lingua dominante, rexeitando, xa que logo,
calquera estratexia encamifada a pér en va-
lor o bilingtiismo en Galicia e apostando, pois,
polo monolingliismo en galego como o Unico
camifo para a normalizacion linglistica no
pais. Nesta lifa, a defensa do monolinglismo
en galego concibese tamén como estratexia
encamifada & non fragmentacion da nacién
perante o inminente perigo da desintegra-
cioén, pois os falantes de espafol (..) non
son conscientes da lingua que lles roubaron

(196). Como parte desta nova proposta, con-
sidérase tamén fundamental a mudanza nos
estereotipos relacionados co galego-falante,
sendo necesario superar a relaciéon do gale-
go unicamente coa tradicion, e procurando
o relacionar coa modernidade, coa ciencia,
coa investigacién, sempre a través do entu-
siasmo, bosquexando unha imaxe da lingua
en positivo.

Finalmente neste segundo apartado o au-
tor traza un paralelismo entre os movemen-
tos altermundistas e os dereitos linglisticos,
baixo a idea de que todas as revoluciéns es-
tan conectadas: a loita pola diversidade eco-
l6xica e linguistica, o respecto pola igualda-
de étnica e de xénero, a procura dun mundo
onde os recursos e a riqueza estean reparti-
dos equilibradamente, etc. Asi, reivindica o
mantemento dunha postura ética e coheren-
te, comprometida coas minorias e socialmen-
te activa e responsdbel. No eido linglistico
esta postura viria da man da ecolingliistica,
que achega unha nova visién das linguas
que supera a concepcién estruturalista que
as reduce a simples cédigos comunicativos,
interpretdndoas agora como xeitos Unicos
de codificar a realidade. Como proposta para
superar a perda da linguodiversidade o autor
mostrase a prol da creacion dunha lingua ar-
tificial para a comunicacién internacional, co
obxectivo de que ningunha lingua natural se
impofa sobre o resto e continte contribuin-
do, como estd a facer o inglés, aos procesos
de aculturacion.

Xa no terceiro apartado, Miguel Moreira
realiza unha proposta de planificacion lingiis-
tica para a reversion do proceso de substitu-
cién linglistica en Galicia. Partindo da sen-
sibilizacién da poboacién a favor dun novo
modelo de planificacién, o autor fai seus os
cinco obxectivos enumerados por Maria Pilar
Garcia Negro no marco do Foro Mundial de
Educacién do ano 2010: a ubicuidade, que a
lingua estea en calquera eido da sociedade; a
omnifuncionalidade, que poida desempenar
calquera funcién linglistica; a autosuficiencia,
que sexa plenamente auténoma; a flexibilida-
de perante calquera soporte e o interclasis-
mo, é dicir, que manifeste variedade interna
por medio de rexistros.

A primeira das propostas ten a ver coa ne-
cesaria difusion do estdndar e dunha lingua
de calidade a través da administracion gale-

ga, das instituciéns publicas ou das empresas
contratadas a través da sinalizacion, da docu-
mentacion e da relacion oral coa cidadania. En
segundo lugar o autor aposta pola inmersién
linguistica no ensino e pola incorporacién
dos contidos sociolingtiisticos no curriculo
escolar. En terceiro lugar situariase a galegui-
zacion da sanidade e da xustiza; no cuarto a
potenciacién da producién cientifica na nosa
lingua, no quinto a recolla das particularida-
des lingliisticas da lingua, até un total de nove
propostas. Finaliza o pesquisador este apar-
tado coa enunciaciéon dos elementos tipicos
dunha proposta concreta de planificacion lin-
gliistica: destinatarios, recursos, cronoloxia ou
avaliacion.

En definitiva, en Contra a morte das lin-
guas. O caso do galego, Miguel Moreira situase
na linguistica militante e activista e achega un
estudo ecolingliistico que vai do xeral ao par-
ticular co obxectivo, por unha banda, de facer
ciencia en galego e, pola outra, de contribuir
ao debate en torno a planificacion linguisti-
ca en Galicia. Esta obra continia o camifo
encetado xa na linglistica galega por Teresa
Moure ou Goretti Sanmartin, dando un pasi-
Ao mais e enriquecendo un eido no que ape-
nas tinamos ainda obras de referencia. Como
elementos a mellorar, achamos na obra unha
abundancia considerdbel de afirmaciéns
categdricas das que se podia agardar unha
maior explicacién, pois as veces son mais opi-
nions persoais que reflexiéons produto dunha
analise cientifica. Alén disto, a estruturacién
de contidos é un tanto cadtica, e as veces
semella que as mesmas ideas aparecen repe-
tidas unha e outra vez, especialmente en rela-
cién & concepcion dos dereitos individuais e
colectivos, tratados ao longo de todo o libro.
Finalmente, agradécese na obra a transparen-
cia ideoléxica, ao asumir o autor de xeito ex-
plicito o seu componente nacionalista galego
e anticapitalista, mais talvez esta explicitude
non contribla a superar os prexuizos existen-
tes nunha parte da poboacién que liga hoxe
os galego-falantes e especialmente as per-
soas comprometidas coa lingua as persoas
cunha ideoloxia determinada. En todo caso
estamos, sen dubida, ante unha obra que da
para unha boa reflexién.



